
Nd. 195. Frumvarp
til laga um breyting á lögum um kosningar til alþingia frá 3. okt. 1903.

Eins og það var samþykt við 2. umr. i Nd

1. gr.
Á aukakjörskrá þá, sem um er rætt í 12. gr. laga um kosningar til al- 

þingis 3. okt. 1903, skulu þeir settir, seni ekki hafa kosningarrétt, þá er kj^r- 
skrá gengur i gildi (1. júli), en vitanlegt þykir að fullnægja muni þeim skilyrð- 
um, sem til kosningarréttar þurfa, einhvern tima á árinu, er kjörskrá gildir fyrir.

2. gr.
Frestur sá, sem í 21. gr. kosningarlaganna er ætlaður yfirkjörstjórn til að 

fullgera kjórseðla, skal vera 10 dagar.

3. gr.
Almennar reglnlegar kosningar til alþingis, sem með 25. gr. kosningar- 

laganna er ákveðið að fari fram 10. dag septembermánaðar, skulu hér eftir fram 
fara fyrsta vetrardag.

4. gr.
Ef kjósandi skýrir kjörstjórn frá því, að hann sé eigi fær um að kjósa á 

fyrirskipaðan hátt, og færir sérstakar ástæður fyrir því, er kjörstjórn metur gildar, 
skal sá úr kjörstjórninni, er kjósandi nefnir til, veita honum aðstoð til þess i 
kjörherberginu. Þetta skal bókað í kjörbókinni að tilgreindum ástæðum.

5. gr.
Þá er kosning þingmanns er ógilt samkvæmt 29. gr. stjómarskrárinnar, 

sbr. 41. og 48. gr. kosningarlaganna, skal stjórnarráðið skipa fyrir um nýja kosn- 
ingu svo fljótt sem verða má.


